
Fréttabréf 
Maí 2011 

 
Fimm ára afmæli RBF 
Þann 12 maí voru liðin fimm ár frá stofnun RBF. Hátíðardagskrá i tilefni dagsins var 
vel sótt og viljum við þakka öllum sem mættu og glöddust með okkur.  

Sigrún Júlíusdóttir formaður stjórnar RBF setti 
afmælishátíðina og síðan tók Lára Björnsdóttir, sem 
fundarstjóri. Ávörp fluttu, Kristín Ingólfsdóttir rektor 
Háskóla Íslands, Sigríður Jónsdóttir formaður Ís-Forsa, og 
Bjarney Kristjánsdóttir, fulltrúi fyrsta útskriftarhóps 
félagsráðgjafarnema við Háskóla Íslands, sem kynnti 
stofnun Hollvinasamtaka. Sigrún Júlíusdóttir tilkynnti 

síðan undir öðrum dagskrárlið, um stofnun rannsókna- og 
þróunarsjóðs RBF og afhenti gjafabréf því til staðfestingar. 
Elísabet Karlsdóttir, verkefnisstjóri RBF kynnti þróun 
rannsóknastarfs RBF og tengdi við uppbyggingu 
þekkingarveitu RBF í ofbeldismálefnum. Í því samhengi 
var sýnd stuttmyndin Yes, yes eftir Maríu Reyndal 
leikstjóra, en efni myndarinnar tengist mansals –hugtakinu. 
María hélt inngangserindi um efni myndarinnar og könnun hennar á reynslu erlendra 
kvenna á Íslandi. Eftir sýningu myndarinnar voru pallorðsumræður um myndina og 
voru þátttakendur í pallborði, María Reyndal leikstjóri, Joanna Ewa Dominiczak, 
formaður Samtaka kvenna af erlendum uppruna. Sigþrúður Guðmundsdóttir frá 
Kvennathvarfinu og Þorgerður Einarsdóttir prófessor við Háskóla Íslands. 
 
Rannsókna- og þróunarsjóður RBF 
Stofnaður var Rannsókna- og þróunarsjóður RBF á fimm ára afmælinu. Dr. Sigrún 

Júlíusdóttir, prófessor við félagsráðgjafardeild og 
stjórnarformaður Rannsóknastofnunar í barna- og 
fjölskylduvernd átti frumkvæði að stofnun sjóðsins. Hún 
lagði fram rausnarlegt stofnframlag af eigin sparnaði 
ásamt því að gefa heiðursstyrk sem hún hlaut frá 
Félagsráðgjafafélagi Íslands. Til viðbótar var framlag frá 
aðila sem ekki vildi láta nafn síns getið. Sigrún fylgdi 

gjöfinni úr hlaði með frásögn af tilurð sjóðsins og markmiðinu með stofnun hans og 
afhenti Elísabetu Karlsdóttur verkefnisstjóra RBF  gjafabréf þar að lútandi.  

Dreift var upplýsingum um framlög til Rannsókna- og þróunarsjóðs RBF: 
 

Vilt þú styrkja nýstofnaðan, rannsókna- og þróunarsjóð RBF? 
Margt smátt gerir eitt stórt – öll framlög vel þegin. 
Reikningur nr. 0526-26-391832.  
Kennitala: 640507-0390 

 
Hollvinasamtök Félagsráðgjafardeildar Háskóla Íslands  
Stofnuð hafa verið hollvinasamtök Félagsráðgjafardeilar Háskóla Íslands. Markmið 
félagsins verður að efla kennslu og rannsóknir við félagsráðgjafardeild og styrkja 
tengsl deildarinnar við fyrrum nemendur sína og aðra sem bera hag hennar fyrir 
brjósti. Tekjur félagsins eru félagsgjöld og frjáls framlög. Fjármunum er ráðstafað til 
uppbyggingar lærdóms og vísinda við Félagsráðgjafardeild.  

Frumkvæði að stofnun Hollvinasamtakanna átti Sigrún 
Júlíusdóttir í samráði við Bjarneyju Kristjánsdóttur, einn 
fulltrúa fyrsta útskriftarhópsins í félagsráðgjöf frá Háskóla 
Íslands. Bjarney sagði frá upphafi námsins og kynnti lög og 
stjórn samtakanna en í bráðabirgðastjórn Hollvina-
samtakanna eru auk hennar Stella Vestmann og Sigrún 
Júlíusdóttir. Aðild að Hollvinafélagi Félagsráðgjafardeildar 

gefur félögum tækifæri til að fylgjast með og standa vörð um það starf sem fram fer í 
Félagsráðgjafardeild Háskóla Íslands. Félagarar skuldbinda sig til að greiða árgjald til 
félagsins eins og það er ákveðið af aðalfundi Hollvinafélags Félagsráðgjafardeildar á 
hverjum tíma. Félagsgjöld verða 2.000 kr. á ári og taka breytingum skv. ákvörðunum 
aðalfundar félagsins. Umsóknir um aðild er hægt að senda á netfangið 
felagsradgjof@hi.is eða með pósti til Hollvinafélags Félagsráðgjafardeildar Háskóla 
Íslands, Gimli v/Sæmundargötu, 101 Reykjavík 
 
Starfið framundan 
RBF tekur þátt í alþjóðlegri ráðstefnu um heimilisofbeldi sem haldin verður í Brussel 
14. júní næstkomandi. Þá munu tveir starfmenn RBF fara til Edinborgar í júni og 
heimsækja systurstofnun RBF, til að kynna sér starfsemina, rannsóknir og verkefni 
sem unnið er að, sem og efla samstarfið milli stofnanna.  
 
 

  
 
_____________________    ___________________ 
Halldór S. Guðmundsson    Elísabet Karlsdóttir 
stjórn RBF      verkefnisstjóri RBF  
 


